
	Мандат и одговорности на организациската рамка за Програмски пристап
	

	(Опис на задачи)
	


Овој опис на задачи (ОЗ) го дефинира мандатот и ги регулира одговорностите на секое ниво од институционалната рамка за Програмски пристап (ПБА). Описот ги појаснува историјатот, целите на секое од нивоата, водството, составот/членството, модалитетите и темпото на состаноци во институционалната рамка за ПБА. Дефинирањето на ОЗ за секое од шестте нивоа во институционалната рамка за ПБА не е крајна цел сама за себе. Сепак, крајната цел е непречено функционирање на ПБА процесот и системот, поголема транспарентност, подобро разбирање на процесот, ефикасно стратешко планирање и програмирање во земјата, вклучително и на ИПА фондовите, како и подобрена, зајакната имплементација на развојната соработка во земјата. 
Описот на задачи (ОЗ) е подготвен од страна на Секретаријатот за европски прашања (СЕП) технички потпомогнати од проектниот тим на проектот на УНДП „Градење на капацитети за координација на помош“
.

Вовед
Во текот на глобална економска криза и ограничени средства за инвестирање, од клучна важност е официјалната развојна помош понудена од донаторите и меѓународните финансиски институции да се искористи на високо координиран начин и да се насочи кон прецизно утврдени приоритетни сектори заради исполнување на стратешките развојни цели на земјата. Владата на Република Македонија смета дека концептот на координирана странска помош во рамките на секторски или тематски програмски области ќе овозможи ефикасно управување со севкупната странска помош во утврдените сектори или програмски области, надминувајќи го вообичаениот пристап на управување со голем број проекти за различни цели. Во овој контекст, исклучително важно е странската помош да се управува преку зајакнати национални механизми и да се насочи кон специфични сектори кои се клучни за развојот на земјата, со однапред зацртани резултати. 

Во почетокот на 2009 година, Секретаријатот за европски прашања (СЕП) презеде иницијатива да го воведе Програмскиот пристап (ПБА), како механизам за зајакнување на управувањето со странска помош. Воведувањето на ПБА беше заеднички ангажман на Владата и меѓународната заедница предводена од ОН, Светска банка и Европска Унија. Процесот беше воден од страна на СЕП, национално координативно тело за странска помош на Владата и имплементиран со вклученост на линиските министерства и меѓународната заедница во земјата. 

Република Македонија е прва земја кандидат за членство во ЕУ која го воведе ПБА. Главната цел на воведувањето на ПБА беше понатамошно подобрување на ефективноста на странската помош, преку фокусирање на надворешната развојна помош на неколку приоритетни сектори (избрани заеднички со меѓународните партнери) и преку обезбедување на систематско јакнење на националните капацитети за програмирање и имплементирање. Преку јакнење на националните капацитети и институционалните механизми, направен е значителен придонес за успешен евро-интеграциски процес во земјата и нејзиниот економски развој и раст. На долг рок тоа се очекува да резултира со:
· Поинтегрирана насоченост кон државните програмски/секторски приоритети
· Подобра подготвеност за програмирање на ИПА
· Исполнување на општите принципи на Париската декларација 

Процесот започна во почетокот на 2009 година, кога Владата на Република Македонија утврди пет широки програмски области кои беа прифатени од меѓународните партнери и започна со подготвителни активности за воведување на ПБА. Тие области беа:
· Деловно опкружување, конкурентност и иновативност;
· Човечки капитал (составен од труд и социјална политика, образование и здравство);
· Земјоделие;
· Животна средина;
· Добро владеење (составен од децентрализација и локална самоуправа, правда и внатрешни работи, и реформа на јавната администрација).
После деталната проценка од страна на заедничките програмски работни групи кои ги зедоа во предвид институционалните и човечки капацитети на инволвираните институции и подготвеноста за воведување на ПБА во предложените програмски области, беа утврдени потесни под-области (делокрузи). Владата ги разгледа препораките на ПБА работните групи за делокругот на ПБА областите и беа прифатени следните приоритети за работните групи:
· Во рамките на областа „Деловно опкружување, конкурентност и иновативност“, под-областа индустрија;
· Во рамките на областа „Човечки капитал“, под-областа вработување;
· Во рамките на областа „ Земјоделие“, под-областите шумарство и рурален развој;
· Во рамките на областа „ Животна средина“, под-областите управување со води и интегрирано управување со отпад. Се препорачува со имплементацијата на ПБА во овие две области, да се земат предвид климатските промени како општ мулти-секторски приоритет;
· Во рамки на областа „ Добро владеење“, под-областите реформа на јавната администрација, правда и внатрешни работи, локална самоуправа и децентрализација. 

До сега се постигнати следните значајни резултати: 

· Нова институционална рамка за поддршка на имплементацијата на ПБА е воспоставена
· Зголемено е водството на Владата (СЕП) во кординацијата и поставувањето на агендата за развојна соработка
· Зајакнат и редовен дијалог и соработка помеѓу донаторската заедница и националните институции 
· Зголемена свесност кај донаторите за националните приоритети 
· Подготвен акциски план, водич и материјали за започнување со ПБА 
· Генерален акциски план со активности, надлежности, временска рамка и одговорни страни се подготвува редовно на годишна основна 
· Следејќи детална компаративна анализа, ПБА започна во седум приоритетни области: бизнис опкружување, конкурентност и иновации, развој на човечки капитал; земјоделство; животна средина; локална самоуправа и децентрализација; јавна администрација; владеење на правото 
· Воспоставени се седум работни групи со задачи да подготват детални проценки и да елаборираат на пакет предлози за секоја од приоритетните програмски области
· ПБА работните групи ги ускладуваа националните приоритети со донаторските стратегии на програмско/секторско ниво (7 ПБА приоритети) 
· Обезбедена е побалансирана координација и интеракции помеѓу пристапувањето кон ЕУ и другите донаторски развојни цели, бидејќи пристапувањето не ги покрива сосема сите развојни цели
Македонсското искуство со ПБА е преставено како успешна приказна на многу регионални конференции. Признаено е како најдобра пракса во регионот од страна на ЕУ. Се покажа како корисен и вреден концепт за координација на странската помош кој ќе продолжи да биде аплициран во идното програмирање на ЕУ фондовите за период 2011-2013, како и во политиките за програмирање после 2013 година. Заради одржливост и целосно капитализирање на постигнатите резултати, СЕП ќе продолжи со ПБА концептот и  имплеменитарењето на активностите, кои се тековно поддржани од проектот на УНДП, но и во периодот по завршувањето на проектот.  
ПБА институционална (организациона) рамка
Почнувајќи од 2009 год, целно ориентирана институционална рамка е воспоставена за да ги поддржи активностите на ПБА процесот. Организациската рамка има хиерархиска структура од шест нивоа кои се хоризонтално и вертикално поврзани, на начин да се обезбеди интерактивност (види слика подолу). Процесот е воден од Секретаријатт за европски прашања (СЕП), како национално координативно тело за странска помош на Владата, и имплементиран со значајно учество на линиските министерства и меѓународната заедница во државата.  
Основниот водечки принцип е да се насочат напорите за координација на странската помош на неколку критични сектори во кои ќе се имплементира ПБА (взаемно договорени) на прагматичен начин, на начин што систематски ќе се зајакне националниот имплементирачки капацитет. 
Вице премиерот за европски прашања и Национален координатор за странска помош е одговорен за севкупната реализација на ПБА во државата. ПБА процесот е под континуиран надзор и координација од страна на Високата работна група сочинета од претставници од Владата и меѓународните партнери. Ова тело обезбедува водство, активна поддршка низ процесот, квалитет и следење на работата на програмските работни групи. Во периодот од 2009-2011 година, Високата работна група беше сочинета од претставници од Владата (Секретаријат за европски прашања), проектот на УНДП/СЕП “Градење капацитети за координација на странска помош“ и меѓународните претставници (ЕУ, Австрија, Швајцарија, Шведска, САД, Светска Банка и ОН). Пет линиски министри се надлежни за програмските области ( Министер за економија, Министер за труд и социјална политика, Министер за земјоделство, Министер за животна средина и просторно планирање  и Министер за локална самоуправа). Најдолу во ПБА структурата се програмските работни групи. Најпрво 5, но сега 7, програмските работни групи се состојат од претставници номинирани од линиски министерства (кои работат со координација на странска помош и стратешко планирање) и претстваници од меѓународната заедница. Секоја од работните групи е предводена од национални координатори.  

НИВО 1 - ВЛАДА
Ова е највисокото ниво со стратешка функција за следење на целиот процес во државата. 
Состав
· Премиер
· Заменик Премиер за европски прашања/ СЕП и Национален Координатор за странска помош
· Линиски министри
· Државни секретари
Цели
· Формулира и спроведува национална развојна агенда, стратегија и приоритети 
· Поттикнува ефикасност на странската помош во земјата 
· Обезбедува адекватни национални капацитети и нивно ефикасно делување во областа на развојна помош (програмирање и спроведување на индивидуална и институционална основа)
Одговорности/Мандат
· Го води ПБА процесот на највисоко ниво на политики и обезбедува основни насоки за националната развојна агенда 
· Усвојува обврзувачки одлуки за процесот кои треба понатаму да се следат на сите нивоа од ПБА институционалната рамка 
· Усвојува стратешки одлуки, приоритети и заклучоци за секоја ПБА работна група
Динамика на состаноци
· Ревизија на ПБА на квартална основа. Дополнителни седници на Влада може да се свикаат по потреба, или на барање од СЕП. 
Известување и споделување информации
· Вертикално, од горе-надолу и од долу – нагоре. 
Заменик на Претседателот на Владата – НАЦИОНАЛЕН КООРДИНАТОР НА СТРАНСКА ПОМОШ
Како дел од првото највисоко ниво одговорно за креирање (формулација), оперативно спроведување и следење на ПБА процесот од национална страна.  
Цели
· Ефективна координација на програмирањето и користењето на развојната (странска) помош
· Одговорност за спроведување на принципите за ефикасност на странската помош  

Одговорности/ Мандат
· Обезбедува ефикасно спроведување на Владините одлуки од сферата на ПБА и координација на странска помош
· Промовира национална сопственост во пракса и поддржува отчетност за агендата за развојна соработка од страна на сите вклучени актери на програмско ниво, особено од учесниците од национална страна 
· Го формулира и промовира ПБА концептот
· Гради силни партнерства/соработка со меѓународните партнери вклучени во ПБА процесот 
· Поттикнува ефикасна координација на странската помош која придонесува кон националните стратешки цели, особено за пристапувањето кон ЕУ 
· Воспоставува взаемно договорена рамка за планирање, спроведување и следење на ПБА
· Ги хармонизира, подобрува и насочува ПБА и формулацијата и спроведувањето на развојната помош
· Обезбедува комплементарност и синергија помеѓу ИПА и другата развојна помош
· Спроведува редовни ревизии на ПБА процесот со цел да се постигнат саканите национални развојни приоритети  

· Спроведува редовни состаноци со надлежните линиски министри за ПБА програмските области 
· Ја известува Владата за клучните одлуки
· Организира и заседава со Високиот донаторски координативен форум 
· Обезбедува транспарентност на ПБА процесот 

НИВО 2 – ВИСОК ДОНАТОРСКИ КООРДИНАТИВЕН ФОРУМ
Ова ниво е форум за дискусија и договори помеѓу Владини службеници од повисок ранг и претставници на донаторската заедница. Има координативна улога и го надгледува ПБА процесот од обете страни, националната и меѓународната. Форумот ги прегледува оценките на програмските области и првичните видувања на програмските работни групи, обезбедувајќи взаемна определба за успешно спроведување на ПБА.  
Состав
· Заменик на Претседателот на Владата задолжен за европски прашања и Национален координатор за странска помош (заседавач) 
· Државен Секретар на СЕП
· СЕП (Сектор за координација на ЕУ фондови и друга странска помош)
· Заменик на Претседателот на Владата задолжен за економски прашања
· Министер за финансии
· Министер за економија 
· Министер за труд и социјална политика 
· Министер за земјоделство, шумарство и водостопанство
· Министер за животна средина и просторно планирање
· Министер за правда
· Министер за локална самоуправа
· Министер за информатичко општество и јавна администрација
· Амбасадори
Цели
· Усогласување на развојната помош со националните приоритети 
· Одредување и алокација на донаторските фондови за избраните национални стратешки приоритети 
· Хармонизирани напори на меѓународните партнери
Одговорности/Мандат
· Дискусии за теми поврзани со ПБА, следење на напредокот и постигнувањата на секоја ПБА работна група 

· Усогласување за основните насоки во политиките и усвојување на заклучоци кои понатаму треба да се следат од Високата работна група и пониските нивоа во рамки на ПБА рамката  

· Усвојува Меморандум за разбирање
· Усогласување и изнаоѓање модалитети за финансирање на избраните ПБА програмски области
· Мобилизација на ресурси за програмските области во соработка со СЕП, националните и донаторските координатори. 
Динамика на состаноци
· Најмалку два пати годишно (на крајот на правата половина и на крајот од годината, т.е крај на јуни и средина на декември)

Известување и споделување информации
· Известувањата и заклучоците од состаноците се дистрибуираат до сите ПБА нивоа
НИВО 3 – ВИСОКА РАБОТНА ГРУПА
Ова ниво е основното креативно и оперативно тело на оперативно ниво кое го формулира, промовира и надгледува спроведувањето на ПБА концептот во пракса. Претставник од СЕП го следи спроведувањето на процесот на дневна основа. 
Состав
· СЕП (заседава) 

· Министерство за финансии
· Делегација на ЕУ
· ОН/УНДП
· Светска Банка
· Швајцарија
· УСАИД
· УНДП Проект “Градење на капацитети за координација на странска помош”

· ИПА Проект “Техничка помош за зајакнување на капацитетите на институциите за управување и спроведување на оперативните програми“
Цели
Поттикнување на ПБА концептот и негово спроведување во пракса.
Одговорности/Мандат
· Ги следи 7те програмски работни групи
· Ги спроведува одлуките усвоени од Влада и заклучоците од Високиот донаторски координативен форум
· Обезбедува водство, консултации, наскои и задачи за ПБА работните групи и нивните координатори 

· Дава иницијативи за поттикнување на ПБА процесот и ги решава сите препреки кои може да се појават за време на неговото спроведување
· Го известува Заменикот на Престседателот на Владата (Националниот координатор за странска помош) и Високиот донаторски координативен форум
Динамика на состаноци
· Се состанува најмалку на квартална основа
Известување и споделување информации
· Високата работна група е одговорна за дистрибурање на сите документи кои ги создава, вертикално и хоризонтално
ЧЛЕН ОД СЕП одговорности/мандат
· Заседава на состаноците на Високата работна група 

· Ја следи ефикасната и оперативна имплементација на ПБА процесот за сите ПБА програмски области
· Го развива ПБА концептот и ги создава сите стратешки ПБА документи
· Го развива генералниот ПБА акциски план на годишна основа 
· Создава прашалници и други ПБА алатки
· Обезбедува аналитички процени неопходни за работата на форумот на ПБА работни групи 

· Поттикнува меѓу-секторско учење, соработка и размена на знаења и искуства
· Ги координира меѓународните партнери и хармонизира процедури
· Управува со номинациите на националните и меѓународните претставници и со составот на работните групи/членството и дефинирањето на профили
· Одобрува менување на состав на работните групи согласно новите утврдени приоритети од страна на работните групи
· Делегира одговорности на замената на националниот координатор, во случај на негово отсуство
· Обезбедува и следи учество на сите засегнати страни за работата на ПБА работната група
НИВО 4 – НАДЛЕЖЕН МИНИСТЕР (за секоја програмска област)
Одговорноста за севкупната координација на ПБА во секоја од програмските области ја имаат надлежните линиски министри. 
Состав
· Министер за економија
· Министер за труд и социјална политика
· Министер за земјоделство, шумарство и водостопанство
· Министер за животна средина и просторно планирање
· Министер за правда
· Министер за локална самоуправа
· Министер за информатичко општество и администрација
Цели
· Спроведување на стратешката рамка во соодветната програмска област 

· Широка промоција, разбирање  и развој на ПБА
Одговорности/Мандат
· Остварува севкупно водство и координација за надлежната програмска област преку работата на ПБА работната група
· Одговара пред Владата, спроведува владини одлуки во доменот на ПБА и остварува редовни координативни состаноци со Заменикот на Претседателот на Владата
· Има политичка одговорност за следење на надлежната програмска област
· Остварува ефективно водство и насочување на националните координатори, следејќи ги развојните активности за програмската област со цел да се обезбеди координација и кохерентност во рамки на ПБА работната група, на редовна основа
· Обезбедува ПБА приоритетите за надлежната програмска област да се во согласност со националните развојни приоритети 

· Врши севкупен надзор за соодветно работење во рамки на програмската област 
· Обезбедува насока и повратна врска со националниот координатор за решавање и надминување на проблемите. 
· Ги следи националните координатори во остварувањето на одлуките донесени од Владата и другите тела во рамки на ПБА институционалната рамка 
· Обезбедува вклученост од сектори од други линиски министерства неопходни за програмската област
· Редовно ја известува Владата за напредокот и прашањата поврзани со ПБА работната група 
· Одобрува извештаи за напредокот на работната група и статусот на реализација на ПБА стратешката рамка/секторска стратегија, како и за спроведувањето на ПБА во целата програмска област
· Одобрува рамка за следење на програмската приоритетна област, нејзино ажурирање и спроведување/операционализација  
· Планира и вклучува ПБА активности и соодветни задачи во рамки на стратешкиот план на линиското министерство 

· Остварува соработка со невладини организации и други вклучени страни во програмската област
Динамика на состаноци со националните координатори
· Надлежниот линиски министер треба да биде известуван од страна на националниот координатор на работната група најмалку на месечна основа. Доколку е неопходно, дополнителни состаноци може да се одржат во зависност од потребата или барањето на министерот. 
Известување и споделување информации
· Националниот координатор треба да  ја извести ПБА работната група за состаноците одржани со надлежниот министер, заклучоците и добиените насоки. 
НИВО 5 – ЗАЕДНИЧКА РАБОТНА ГРУПА ОД ВИСОК РАНК (ПБА РАБОТНА ГРУПА)
Ова ниво е нуклеус или најмала клетка која оперативно го спроведува процесот и дава повратни информации кон погорните нивоа од практична перспектива. Активно е вклучена во оперативното аплицирање на процесот од една страна, како креатор на апликативната или практичната страна. 
Состав
ПБА работната група ги обединува заедно сите важни вклучени страни во рамки на приоритетната област , како што се претставници од линиски министерства, други национални владини институции, меѓународни партнери вклучени во програмската приоритетна област или со интерес за развој на програмата. 
Членовите на секоја од ПБА работните групи вклучуваат, но не се лимитирани на следните: 
· Национален координатор од надлежното министерство/министерства
· Координатор од страна на клучниот донатор/меѓународен партнер/и
· Претставници од останати линиски министерства и агенции
· СЕП
· Министерство за финансии 

Цели
· Обезбедување оперативна поддршка за развој и спроведување на ПБА за соодветната програмска област преку дијалог, взаемна координација и договор помеѓу Владата и меѓународната заедница
· Обезбедување форум за дијалог, размена на мислења и ставови во врска со приоритетната програмска област и релевантните стратегии, финансиска помош и индикатори за следење 
· Усогласување на националните програмски приоритетни области со приоритетните области на делување на меѓународните партнери за развојна помош 
Одговорности/мандат
· Го спроведува ПБА процесот на оперативно ниво за соодветната програмска област, обезбедувајќи усогласеност на развојната помош со националните стратешки цели 
· Спроведува задачи делегирани од Високата работна група, надлежните министри за програмските области, Високиот донаторски координативен форум и Владата 
· Го помага планирањето на развојните приоритети во соодветната програмска област
· Редовно ги следи сите стратегии релевантни за областа и предлага/иницира ажурирање на стратешката програмска рамка, доколку е тоа неопходно 
· Спроведува проценка на програмската област согласно добиените насоки од СЕП
· Ја оценува спремноста на програмската област за воведување на програмскиот пристап, особено од аспект на постоење програмски стратегии, среднорочни програмски рамки, матрици на резултати, поврзаност со буџетот и националниот развоен план (или други макроекономски долгорочни документи), институционален и човечки капацитет 
· Избира приоритети за програмската област и ги предлага за понатамошно одобрување од страна на повисоките нивоа во ПБА структурата, врз основа на претходни проценки и следење на секторската стратешка рамка и со елаборирани критериуми врз основа на кои е направен избор на предлогот 
· Подготвува и спроведува соодветни планови за имплементација кои ги дефинираат процесот и резултатите за избраната програмска област, како и други документи кои се релевантни за развој на ПБА, имплементацијата и следењето 
· Развива и ажурира рамка за следење и евалуација поврзана со имплементацијата на ПБА во конкретната програмска област и обезбедува нејзино спроведување 
· Дава придонес во креирањето на програмската буџетска рамка 
· Спроведува заеднички програмски ревизии најмалку два пати годишно, согласно планот на работната група и го известува СЕП за наодите и напредокот во имплементацијата на ПБА, укажувајќи на можни застои и предлог решенија за истите
· Обезбедува поддршка за ИПА програмскиот процес кој е координиран од СЕП 
Динамика на состаноци
ПБА работните групи треба да ги одржуваат состаноците најмалку на месечна основа. Сепак, групите може да свикаат и дополнителни состаноци во случаи кога заседавачите сметаат дека е неопходно, или пак на барање на СЕП или повисоките нивоа во рамки на ПБА структурата.
Во првиот и третиот квартал од фискалната година, ПБА работните групи ќе одржат состаноци во форма на форуми за ревизија за програмската област. Во првиот квартал форумот ќе врши ревизија на изминатата изведба на програмската област/сектор и буџет за претходната фискална година, истовремено идентификувајќи ги клучните приоритети за подготовка на буџетот за следната фискална година. 
Во третиот квартал форумот ќе биде насочен кон престојниот полугодишен извештај за напредокот, ажурирање на стратешките резултати и матрица на приоритети.  

Известување и споделување информации
Известувањето е во два правци, и кон СЕП и кон надлежниот линиски министер преку националниот координатор во групата. 
Во рамки на работната група за известувањето помага секретарот на групата и неговиот заменик. 
Целта на секретаријатот на групата е да обезбеди ефективно функционирање и координација на секторот. Специфичните задачи на секретаријатот вклучуваат: 
· Праќање/дистрибуирање на агенди за состаноците на ПБА работната група преку е-мејл комуникација 
· Цирклуирање информации до сите членови на работната група преку е-мејл 
· Подготовка и дистрибуирање на заклучоци од состаноците на работната група
· Помош на националниот координатори за следење и спроведување на одлуките донесени на состаноците
· Помош на националниот координатор за обезбедување координација и кохерентност во рамки на работната група
· Обезбедување логистика за работната група
Листа на секторски работни групи (анекс)

Постојат 7 ПБА работни групи. Листата на номинации за секоја од нив и за координаторите е прикажана во табела во анексот (види Анекс Џ).
НАЦИОНАЛЕН КООРДИНАТОР
Националниот координатор е главен координатор на работната група и претставува основна врска со другите нивоа од ПБА институционалната рамка. Секоја работна група треба да има два национални координатори, од кои едниот е заседавач на групата,а другиот претставува негов заменик.   

Цели
Ефикасна имплементација на ПБА процесот на оперативно ниво
Одговорности/мандат
· Спроведува севкупна координација на работата на работната група 

· Организира и закажува состаноци на групата, поставува агенда за истите
· Овозможува ефикасни работни состаноци, поттикнува дијалог, учество и претставеност на сите членови на работната агрупа, транспарентност и консензус меѓу членовите 
· Остварува вмрежувања и делува како врска помеѓу работната група и надлежните линиски министерства, Владата, СЕП и Високата работна група 

· Претставува врска помеѓу ПБА работната група и другите сектори во линиското министерство од каде што поттекнува
· Редовно ги известува членовите на работната група за сите нови настани, заклучоци и информации (вклучително стратешки документи, извештаи, агенди за состаноци и планови) примени од другите нивоа од ПБА структурата 
· Претставува мислења, новости, резултати, предизвици и проблеми на работната група пред другите нивоа од ПБА структурата
· Воспоставува под-групи или технички и административни тимови кога за истото се јавува потреба 

· Доделува задачи на членовите на ПБА работната група, согласно потребите и барањата 

· Остварува врска со СПО/ИПА координаторот за специфичната компонента со цел да се обезбеди хармонизација и усогласеност помеѓу ПБА и ИПА
· Го координира спроведувањето на задачи делегирани од Високата работна група, надлежниот министер и Владата 
· Ги следи активностите на секторската работна група и напредокот во однос на делегираните задачи и усвоената визија и мисија на групата 
· Ги презентира напредокот и предизвиците на СЕП, надлежниот линиски министер, Високата работна група и доколку е потребна на останати ПБА форуми   

· Ја координира подготовката и го презентира полугодишниот извештај за напредокот и статусот на спроведување на ПБА стратешката рамка и ПБА процесот воопшто во соодветната програмска област 

· Ја координира подготовката на состаноците за ревизија на програмската област, усогласувајќи се со СЕП 

· Предлага на СЕП промена на составот на работната група поврзана со новите утврдени приоритети 
ДОНАТОРСКИ КООРДИНАТОР
Донаторскиот координатор ја дава основната поддршка на националниот координатор кој заседава со работната група. Секоја група треба да има претставници од донаторската заедница, од кои што еден има главна улога. Некои ПБА работни групи може да изберат да ја ротираат оваа улога помеѓу различни претставници од страната на меѓународните партнери. Истото треба да се изведе во консултација со СЕП и со националниот координатор на групата. 
Цели
Хармонизирање на помошта на меѓународните партнери во државата
Одговорности/мандат
· Обезбедува поддршка за националниот координатор за организирање и координирање на работата на работната група, како и за изготвување на извештаите
· Обезбедува меѓународната заедница да е целосно/соодветно претставена на секој состанок на ПБА работната група
· Обезбедува навремени, транспарентни и сеопфатни информации за другите меѓународни партнери кои се и кои не се претставени во работната група 
· Претставува координативна врска со други меѓународни партнери кои не се членови на работната група и редовно ги известува за напредокот во програмската област
· Помага на националниот координатор за спроведување на задачите делегирани од повисоките ПБА нивоа (Високата работна група, надлежните линиски министри и Владата)
· Го поддржува националниот координатор во подготовка на ревизиите на програмската област
· Учествува во под-групи или други тимови иницирани од националниот координатор на ПБА работната група
· Поттикнува и настојува да се употребуваат националните системи на државата
ОСТАНАТИ ЧЛЕНОВИ НА ПБА РАБОТНИТЕ ГРУПИ
ЧЛЕН ОД МИНИСТЕРСТВО ЗА ФИНАНСИИ
Одговорности/мандат
· Обезбедува потребни информации и поддршка за работата на работната група, особено поврзани со буџетската рамка за програмската област и буџетскиот циклус
· MTEF (Среднорочна рамка за трошоци)
ОСТАНАТИ ЧЛЕНОВИ
Одговорности/мандат
· Редовно учество на состаноците на ПБА работната група
· Обезбедување поддршка за работата на работната група
· Креативност и придонес за сите материјали, извештаи и сугестии од работната група
· Почит и навремено извршување на сите задачи добиени од националниот координатор
· Остварување врска помеѓу сопствените институции и ПБА работната група 

Анекс – Листа на термини
	ПБА – Програмски пристап
	Начин на одвивање на развојна соработка базиран на принципи на координирана поддршка за национална програма за развој, како национална развојна стратегија, секторска програма, тематска програма или програма на специфична организација. Програмските пристапи ги имаат следните карактеристики:
(i) Водство од државата примател или организацијата;
(ii) Единствена сеопфатна програма и буџетска рамка;
(iii) Формализиран процес за донаторска координација и хармонизација на донаторски процедури за известување, буџетирање, финансиски менаџмент и набавки;
(iv) Напори да се зголеми употребата на локалните системи за дизајн на програми и нивно спроведување, финансиски менаџмент, следење и евалуација.
Донаторите може да поддржат и спроведат програмки пристапи на различни начини и со помош на повеќе модалитети кои вклучуваат буџетска поддршка, секторска буџетска поддршка, проектна поддршка, “pool” аранжмани и траст фондови.

	ИПА – Инструмент за претпристапна поддршка на ЕУ
	Инструментот обезбедува насочена поддршка за држави кандидатки и потенцијални кандидатки за членство во ЕУ. Од 2007 година, следбеник е на претходни претпристапни инструменти на ЕУ и ги заменува како единствен начин за финансирање. Им помага на државите да ги остварат политичките, економски и критериуми поврзани со acquis и имплементација на ЕУ кохезиони, структурни и фондови за рурален развој по пристапувањето. 

	Развојна помош
	Се однесува на официјална развојна помош и се дефинира како приливи за државите и териториите на DAC листата на приматели на помош и за меѓународните развојни институции кои се:

i.  обезбедени од официјални агенции, вклучително државни и локални влади, или нивни агенции; и
ii.  сите трансакции кои се:

a)  администрирани со поттикнување на економски развој и добросостојба на земји во развој, како основна цел; и
b)  со својство на концесии и имаат елемент на грант од најмалку 25% (пресметан со стапка на дисконт од 10%).

	Меѓународен партнер
	Се однесува на донатор, официјална агенција – вклучително држави и локални власти – кои обезбедуваат официјална развојна помош (OECD-DAC Statistical Directives para. 35). Според оваа дефиниција, невладини организации (НВО) и приватни компании не се квалификуваат како донатори.

	Меѓународна заедница
	Се однесува на донатори кои се присутни во државата и обезбедуваат официјална развојна помош. 

	Ефикасност на помошта
	Испорака на помош на начин што го максимизира влијанието врз равојот и остварува вредност за парите. 

	Париска Декларација
	Париската Декларација (2005) воспоставува практичен план ориентиран кон активности чија цел е подобрување на квалитетот на странската помош и нејзиното влијание врз развојот. Воспоставува специфични мерки за имплементација и систем за следење со цел проценка на напредокот и сигурност дека донаторите и корисниците на странска помош се одговорни за превземените обврски.

	Принципи за ефикасност на странска помош
	Пет фундаментални принципи на Париската Декларација:

1.Соспственост: Земјите во развој ги подготвуваат своите стратегии за намалување на сиромаштија, подобрување на институциите и сузбивање на корупција. 
2.Усогласеност: Донаторите се усогласуваат со горенаведените цели и ги користат локалните системи     
3.Хармонизација: Донаторите ги координират и поедноставуваат процедурите, и разменуваат информации за да се избегне преклопување
4.Резултати: Земјите во развој и донаторите се фокусираат кон резултатите за развој, резултатите се мерливи
5. Меѓусебна одговорност: Донаторите и партнерите се одговорни за развојните резултатите

	Програмска област
	Опсег за имплементирање на програмски пристап. Често терминот сектор се користи за секторски пристап

	Проценка на програмска област
	Проценка за секоја ПБА област со цел да се утврди фокусот, организациската поставеност, програмски приоритети, институционални капацитети и преглед на странска помош

	Меморандум за разбирање
	Договор помеѓу заинтересираните донатори и Владата (во форма на Меморандум за разбирање) кој ги утврдува одговорностите и широко ја дефинира соработката за поддршка на ПБА

	Стратешка рамка
	Политики и стратегии на земјата кои го водат ПБА процесот

	Рамка за мониторинг
	Рамка за мониторинг е алатка која се користи за систематски да се следат инпути и аутпути, резултати и влијанија при имплементација на активности

	Рамка за евалуација
	Рамка која се користи за систематски да се процени ефикасноста, ефективноста, одржливоста и влијанието на интервенциите (обично по нивната имплементација)

	Среднорочна рамка за програмирање
	Рамка која среднорочно (3-5 години) ги систематизира националните секторски приоритети 

	Среднорочна рамка за трошоци (MTEF)
	Рамка која кохерентно ги комбинира среднорочната фискална рамка (3-5 години), среднорочните секторски стратегии за клучните сектори на економијата и среднорочните индикативни планови за трошоци за секој сектор.

	Рамка за следење на резултати
	Се однесува на PAF (Performance Assessment Framework) – прецизни индикатори за мониторинг кои се користат за следење на достигнувањата наспроти воспоставените цели/резултати, поддржувајќи имплементација на програмите во рамки на ПБА

	Буџетска рамка
	Се однесува на среднорочна програма за трошоци која ја рефлектира секторската стратегија и системските уредувања за програмирање на ресурси кои го поддржуваат секторот

	Матрикс на политики
	Документ, план или политика која овозможува генерални долгорочни насоки за развојните цели и приоритети на земјата и клучни средства за постигнување на истите

	Национални системи
	Национални системи за програмски дизајн и имплементација, финансиско управување, набавки, мониторинг и евалуација и известување. Користењето на системите на земјата е еден од принципите за поголема ефикасност на странска помош, дефиниран во Париската Декларација

	Развој на капацитети
	Согласно OECD-DAC, развој на капацитетите е процес во кој луѓето, организациите и целото општество зајакнуваа,создаваат, прилагодуваат и одржуваат капацитети со текот на времето. Развојот на капацитети адресира три димензии: човечки капацитет, организациски капацитет и поширок институционален капацитет. Развој на капацитетите вообичаено се користи за создавање и градење капацитети, како и управување и задржување на истите

	СПО/ИПА
Координатор
	SPO – Виш програмски службеник е вработен во јавната администрација задолжен за техничка имплементација на ИПА проекти 
ИПА Координатор е службеник вработен во јавната администрација задолжен за координација на соодветните ИПА компоненти

	Програмирање
	Процес кој има за цел дефинирање на стратегија/програми, приоритети и буџет за алоцирање на развојна помош

	Сопственост
	Еден од клучните принципи и заложби од Париската Декларација кој се фокусира на ефективно водство на земјата/Владата (корисник на ODA) врз развојните политики, стратегии и координација на развојните активности

	Отчетност
	Еден од клучните принципи на Париската Декларација кој утврдува дека донаторите и партнер земјите имаат заедничка одговорност за развојните резултати

	Усогласеност
	Еден од клучните принципи на Париската Декларација кој утврдува дека донаторите ја усогласуваат својата подршка со националните развојни стратегии, институции и процедури

	Хармонизација
	Еден од клучните принципи на Париската Декларација кој утврдува дека донаторските активности се повеќе хармонизирани, транспарентни и колективно ефективни

	Индикатори за следење
	Квантитативен или квалитативен фактор или варијабила која овозможува едноставни начини за мерење на достигнувањата/развојот за да ги рефлектира промените поврзани со интервенцијата

	Јакнење на капацитети
	Градење на капацитети се однесува на проце кој е помалку севкупен од развој на капацитети. Се однесува само на иницијалните фази на градење или создавање на капацитети и претпоставува дека нема почетни капацитети од кои би можело да се започне. OECD/DAC вели дека “ “градење” oзначува процес кој започнува на рамна површина и повлекува чекор по чекор градење на нова структура базирана на претходно утврден план. Искуството вели дека капацитетот на овој начин не се унапредува успешно”

	Секторски пристап (SWAp)
	Секторски пристап (SWAp) е процес кој може да усогласи повеќе инструменти за странска помош. Секторскиот пристап е како отскочна даска важен за усогласување и хармонизација. За да еден пристап се квалификува како секторски треба да ги исполни следните критериуми:
· Сеопфатна секторска политика или стратегија

· Годишна секторска програма за трошоци и среднорочна секторска рамка за трошоци

· Координацијата на странска помош е водена од страна на Владата

· Главните донатори овозможуваат поддршка во рамки на договорената рамка

И барем еден од следниве два критериуми:
· Значителен број на донатори се обврзуваат кон се поголемо користење на владините системи за финансии и отчетност

· Заеднички пристап од донаторите за имплементација и управување 

Донаторската поддршка за секторски пристап може да биде во форма на проектна помош, техничка помош, секторска или буџетска поддршка, но треба да има заложба за прогресивно користење на владините процедури за исплата на средства. Може да биде вклучена и генерална буџетска поддршка алоцирана за одреден сектор. Секторскиот пристап може исто така да ги канализира средствата за поддршка на невладини учесници.
Секторскиот пристап има предност во однос на проекти, вклучително: поголема сопственост и водство на Владата, подобра усогласеност на донаторските актвности со владините секторски политики и буџети, поголеми можности за поврзување на секторската подршка со националните политики и планови за намалување на сиромаштијата, поголем фокус на секторски прашања кои влијаат на перформансот, зајакната транспарентност и предвидливост на помошта, зајакната хармонизација со донаторите и намалени трошоци за трансакции, поголеми можности за учество на граѓанското општество во секторските политики и планирање

	Програма за развој на секторот
	Програма за секторски развој е специфичен, временски и трошковно утврден сет на активности кои поддржуваат секторска стратегија (на пример програма или буџетска рамка на ПБА која вклучува владини и донаторски ресурси) 

	Буџетска помош
	Буџетска поддршка се дефинира како метод за финансирање на буџетот на земјата партнер преку трансфер на средства од надворешна агенција на трезорска сметка на владата. Фондовите се управуваат во согласност со буџетските процедури на земјата. Фондовите кои се даваат на националниот трезор со цел финансирање на програми или проекти управувани согласно различни буџетски процедури од земјата партнер, со цел алоцирање на средствата за специфични потреби, се исклучени од оваа дефиниција за буџетска поддршка.

	Грантови
	Грантовите се средства кои се префрлаат во готово или со непаричен удел и кои не преставуваат правен долг за земјата примач. За потребите на DAC, дефиницијата вклучува и простување на долгови кои не повлекуваат нови трансфери, поддршка за невладини организации, трошоци за имплементација на програми и трошоци слични на грантови односно заеми за кои плаќањата за услугата треба да бидат извршени во земјата позајмувач за нејзини потреби.

	Заеми
	Заемите се трансфери на готовина или пак непарични удели кои за земјата примач повлекуваат правен долг. Официјални заеми се оние со фиксни доспевања утврдени од владите (централни и локални) или официјални (немонетарни) агенции за кои плаќањата треба да бидат извршени од страна на земјата примач. Ова вклучува заеми кои се исплатуваат во валута на земјата позајмувач, без разлика дали доверителот на заемот има намера да ги изнесе исплатите или да ги користи во земјата позајмувач.  

	Техничка соработка
	Техничка соработка (исто така наречена техничка помош) претставува обезбедување на know-how во форма на персонал, обуки, истражување и поврзани трошоци. (OECD DAC Statistical Reporting Directives §§ 36-39).  Ги вклучува следните донаторски финансирани:

Активности кои го зголемуваат нивото на знаења, вештини, технички know-how или продуктивни капацитети на луѓето во земјите во развој;и

Услуги, како консалтинг, техничка поддршка или обезбедување на know-how што придонесува за извршување на капитални проекти.

Техничката соработка вклучува и самостојна техничка соработка и техничка соработка која е вклучена во инвестициски програми (или пак во програмски пирстапи). Со цел да се одговори на тоа прашање, донаторите се повикуваат да ги прегледаат своите проектни и програмски портфолија и да ги проценат удделите на техничка соработка. 

� Проектот на УНДП „Градење на капацитети за координација на помош“, финансиран од Владата на Норвешка, активно го поддржува СЕП во текот на целиот процес на воведување и имплементација на ПП во земјата.

